
Ədliyyə naziri vyetnamlı 
həmkarına məktub ünvanlayıb

Əlaqələrimiz, həmçinin 
hüquqi sahədə genişlənərək 
iki dövlətin Ədliyyə nazirlikləri 
arasında əməkdaşlığa dair 
Saziş imzalanıb, nümayəndə 
heyətlərinin ikitərəfli səfərləri 
həyata keçirilib, faydalı 
təcrübə mübadiləsi aparılıb.

COVID-19 qlobal pan-
demiyasına baxmayaraq, 
əlaqələrin dərinləşdirilməsi 
ilə bağlı qarşılıqlı niyyət 
ifadə olunaraq Azərbaycan 
və Vyetnam Ədliyyə 

nazirlikləri arasında ədliyyə 
və məhkəmə sistemlərinin, 
elektron xidmətlərin tətbiqinin 
videokonfranslara üstünlük 
verilməklə öyrənilməsi və bu 
kimi digər konkret tədbirləri 
nəzərdə tutan Əməkdaşlıq 
Proqramının imzalanması 
qərara alınıb. 

Xüsusi karantin  rejimi 
şəraitində diplomatik 
kanallar vasitəsilə sent-
yabr ayında imzalanmış 
sənədin qüvvəyə minməsi 

münasibətilə Ədliyyə naziri 
Fikrət Məmmədov Vyetna-
mın Ədliyyə naziri Le Thanh 
 Lonqa məktub ünvanlayıb.

Ədliyyə Nazirliyinin 
mətbuat xidmətindən 
bildiriblər ki, məktubda 
Əməkdaşlıq Proqramının 
qarşılıqlı fəaliyyətə mühüm 
töhfə verəcəyi, ədliyyə və 
məhkəmə sistemindəki 
islahatlara və yeniliklərə dair 
təcrübə mübadiləsinin hər 
iki tərəf üçün faydalı olacağı 
vurğulanıb.

Nazir F.Məmmədov 
vyetnamlı həmkarına 
bir aydan artıqdır dünya 
ictimaiyyətinin diqqətinin 
yönəldiyi Ermənistanın iş-
ğalçılıq siyasəti, ölkəmizə və 
dinc əhaliyə qarşı beynəlxalq 
humanitar hüquq normaları 
kobud pozulmaqla törətdiyi 

hərbi təxribatlar,  insanlıq 
əleyhinə və müharibə 
cinayətləri barədə ətraflı 
məlumat verib.

Eyni zamanda, BMT-nin 
Təhlükəsizlik Şurasında 
Ermənistan-Azərbaycan 
münaqişəsi ilə bağlı apa-
rılmış müzakirələrdə quru-
mun qeyri-daimi üzvü olan 
Vyetnamın beynəlxalq hüquq 
normalarına sadiq qalmaqla 
Azərbaycanın haqlı mövqeyi-
nin müdafiəsində prinsipiallıq 
göstərilərək dəstəyinə görə 
minnətdarlığını ifadə edib. 

Sonda nazir Azərbaycan-
Vyetnam əlaqələrinin 
bundan sonra da müxtəlif 
istiqamətlərdə, o cümlədən 
hüquqi sahədə uğurla inkişaf 
edəcəyinə əminliyini bildirib.

AZƏRTAC

Azərbaycanın işğal olunmuş ərazilərində  
muzdlu kimi istifadə edilən “Zouaves Paris” 
qruplaşmasının lideri barədə cinayət işi başlanıb

Baş Prokurorluğun mətbuat 
xidmətindən AZƏRTAC-a bildiriblər ki, 
həyata keçirilən bu tədbirlərin davamı 
kimi, Fransa Respublikasının vətəndaşı, 
Parisdə zorakılığın əsas təhrikçisi olan 
Fransanın ekstremist “Zouaves Paris” 
(ZVP) qruplaşmasının lideri, özünü 
sosial şəbəkələrdə faşist adlandıran 
və terrorçu qruplaşma olan “SS” faşist 
təşkilatının simvolikasından istifadə 
edən Mark De Kakkere-Valmenirin və 
digərlərinin Azərbaycan Respublikasının 
ərazisində törətdiyi cinayət əməllərinə 
dair toplanmış materiallar, habelə kütləvi 
informasiya vasitələri və sosial media 
səhifələrində aşkarlanmış məlumatlar 
üzrə Azərbaycan Respublikası Baş Pro-
kurorluğunda araşdırma aparılıb.

Araşdırmalarla qeyd olunan 
cinayətkar birlik və üzvlərinin 2020-ci 
ilin oktyabrında Ermənistanın aidiyyəti 
dövlət qurumlarının təşkilatçılığı 
və dəstəyilə Ermənistana gələrək 
Azərbaycan Respublikasının  işğal 

 olunmuş ərazilərində olan digər 
şəxslərlə cinayət əlaqəsinə girib 
cinayətkar birlik halında Azərbaycan 
Respublikasının beynəlxalq səviyyədə 
tanınmış dövlət sərhədini müəyyən 
edilmiş sənədlər olmadan və 
dövlət sərhədinin nəzarət-buraxılış 
məntəqələrindən kənarda, yəni 
Ermənistan ərazisindən qanunsuz 
keçərək Xankəndi şəhərinə və işğal al-
tında olan digər yaşayış məntəqələrinə 
gəlmələri, Azərbaycan Respublikası-
nın dinc vətəndaşlarına və antiterror 
əməliyyatlarını həyata keçirən silahlı 
qüvvələrinə qarşı Ermənistanın siyasi-
hərbi rejimi tərəfindən muzdlu kimi 
istifadə edilmələri müəyyənləşdirilib.

Bundan başqa, cinayətkar bir-
lik üzvlərinin döyüş sursatlarından, 
hərbi texnikadan istifadə edib atəşlər 
açaraq xüsusi amansızlıq və ümumi 
təhlükəli üsulla, milli düşmənçilik niyyəti 
ilə, habelə döyüş əməliyyatlarında 
iştirak etməyən dinc sakinlərə  qarşı 

çoxsaylı cinayət əməllərinə yol 
vermələri, ictimai təhlükəli nəticələrin 
baş verməsi təhlükəsi yaradan part-
layış, yanğın və ya digər hərəkətlər 
törətməklə Azərbaycan Respublika-
sı vətəndaşlarına qarşı terrorçuluq 
fəaliyyətində iştirak etmələri aşkar edilib.

Faktla bağlı Azərbaycan Respub-
likasının Baş prokuroru tərəfindən 
Azərbaycan Respublikasının Cinayət 
Məcəlləsinin 100.2-ci (təcavüzkar 
müharibəni aparma), 120.2.1-ci 
(cinayətkar birlik–təşkilat tərəfindən 
qəsdən adam öldürmə), 318.2-ci 
(Azərbaycan Respublikasının dövlət 
sərhədini qanunsuz olaraq keçmə) və 
digər maddələri ilə cinayət işi başlanılıb 
və istintaqın aparılması Baş Prokurorlu-
ğun İstintaq İdarəsinə həvalə edilib.

Hazırda qeyd edilən cinayət işi ilə 
əlaqədar Baş Prokurorluq tərəfindən 
Fransanın aidiyyəti dövlət qurumlarına 
hüquqi yardımın göstərilməsi haqqında 
vəsatət hazırlanır.

Eyni zamanda, xəbər verildiyi kimi, 
Ermənistan Respublikasının vətəndaşı 
Vladimir Vartanov və qeyrilərinin 
müxtəlif ölkələrin vətəndaşları olan 
erməni əsilli və digər şəxslərdən ibarət 
“VoMa” (“Voxj Mnalu Arvest” – sağ 
qalmaq sənəti) adı altında Azərbaycan 
Respublikasının qanunvericiliyində 
nəzərdə tutulmayan silahlı birləşmə 
yaratmaları, birləşmə üzvlərinə terror-
çuluq məqsədilə təlim keçmələri, işğal 
olunmuş ərazilərimizdə terrorçuluq 
əməllərini törətmələrinə dair Azərbaycan 
Respublikasının Baş Prokurorluğu 
tərəfindən başlanmış cinayət işi üzrə 
Vladimir Vartanov Cinayət Məcəlləsinin 
müvafiq maddələri ilə təqsirləndirilən 
şəxs qismində cəlb edilib, məhkəmənin 
qərarı ilə barəsində qiyabi həbs 
seçilməklə istintaq orqanı tərəfindən 
beynəlxalq axtarış elan edilib.

Hazırda hər iki cinayət işi üzrə inten-
siv istintaq-əməliyyat tədbirləri davam 
etdirilir.

Azərbaycan Respublikası Nazirlər Kabinetinin Qərarı
№ 435                   Bakı şəhəri, 3 noyabr 2020-ci il 

“Dövlət mülkiyyətində olan və 
ya dövlət vəsaiti hesabına yara-
dılan tədqiqat infrastrukturundan 
tədqiqatçıların istifadəsi Qaydası”nın 
təsdiq edilməsi haqqında

“Azərbaycan Respublikasında inno-
vativ inkişaf sahəsində koordinasiyanın 
təmin edilməsi haqqında” Azərbaycan 
Respublikası Prezidentinin 2019-cu il 10 

yanvar tarixli 881 nömrəli Sərəncamının 
3.4-cü bəndinin icrasını təmin etmək 
məqsədilə Azərbaycan Respublikasının 
Nazirlər Kabineti qərara alır:

1. “Dövlət mülkiyyətində olan 
və ya dövlət vəsaiti hesabına ya-
radılan tədqiqat infrastrukturundan 
tədqiqatçıların istifadəsi Qaydası” təsdiq 
edilsin (əlavə olunur).

2. Bu Qərarda dəyişiklik Azərbaycan 

Respublikası Prezidentinin 2002-ci il 
24 avqust tarixli 772 nömrəli Fərmanı 
ilə təsdiq edilmiş “İcra hakimiyyəti 
orqanlarının normativ hüquqi aktlarının 
hazırlanması və qəbul edilməsi qay-
dası haqqında Əsasnamə”nin 2.6-1-ci 
bəndinə uyğun edilə bilər.

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı
№ 436                   Bakı şəhəri, 3 noyabr 2020-ci il 

“Vergi və gömrük güzəştlərinin 
səmərəliliyinin qiymətləndirilməsi 
Qaydaları”nın təsdiq edilməsi 
 haqqında

“Azərbaycan Respublikasının 
2020-ci il dövlət büdcəsi haqqında” 
Azərbaycan Respublikası  Qanununun 

tətbiqi ilə bağlı bir sıra məsələlər 
barədə” Azərbaycan Respublikası 
Prezidentinin 2019-cu il 16 dekabr 
tarixli 877 nömrəli Fərmanının 3.7-ci 
bəndinin icrasını təmin etmək məqsədilə 
Azərbaycan Respublikasının Nazirlər 
Kabineti qərara alır: 

1. “Vergi və gömrük güzəştlərinin 

səmərəliliyinin qiymətləndirilməsi 
 Qaydaları” təsdiq edilsin (əlavə olunur).

2. Bu Qərar 2021-ci il 1 yanvar 
tarixindən qüvvəyə minir.

Əli ƏSƏDOV 
Azərbaycan Respublikasının Baş Naziri

№ 437                   Bakı şəhəri, 3 noyabr 2020-ci il 

Azərbaycan Respublikası Nazirlər 
Kabinetinin “Yaşayış sahəsinin 
xüsusi təyinatlı mənzil fonduna aid 
edilməsi Qaydası”nın təsdiq edilməsi 
haqqında” 2010-cu il 25 iyun tarixli 
118 nömrəli və “Qanunsuz miqrantla-
rın saxlanılması mərkəzlərinin daxili 
intizam Qaydaları”nın təsdiq edilməsi 
barədə” 2016-cı il 24 avqust tarixli 
317 nömrəli qərarlarında dəyişiklik 
edilməsi haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti 
qərara alır:

1. Azərbaycan Respublikası Nazirlər 
Kabinetinin 2010-cu il 25 iyun tarixli 118 
nömrəli Qərarı (Azərbaycan Respublika-
sının Qanunvericilik Toplusu, 2010, № 
6, maddə 562) ilə təsdiq edilmiş “Ya-
şayış sahəsinin xüsusi təyinatlı mənzil 
fonduna aid edilməsi Qaydası”nın 2.1.4-
cü yarımbəndinin birinci cümləsində 
“dövlət sosial (qocalar, əlillər üçün 
müəssisələrin, müalicə, tərbiyə və 
s.)” sözləri “Sosial xidmət haqqında” 
Azərbaycan Respublikası Qanununun 
17-ci maddəsində nəzərdə tutulmuş 
dövlət sosial” sözləri ilə əvəz edilsin.

2. Azərbaycan Respublikası Nazirlər 
Kabinetinin 2016-cı il 24 avqust ta-
rixli 317 nömrəli Qərarı (Azərbaycan 

Respublikasının Qanunvericilik Toplusu, 
2016, № 8, maddə 1454; 2018, № 4, 
maddə 813, № 5, maddə 1127; 2019, 
№ 3, maddə 518; 2020, № 4, maddə 
477) ilə təsdiq edilmiş “Qanunsuz 
miqrantların saxlanılması mərkəzlərinin 
daxili intizam Qaydaları”nın 21 nömrəli 
əlavəsində - “Qanunsuz miqrantların 
saxlanılması mərkəzində saxlanılan 
əcnəbilərin və vətəndaşlığı olmayan 
şəxslərin daktiloskopik qeydiyyat 
vərəqi”nin “Fərqli əlamətləri və ya fiziki 
qüsurları” hissəsində “qüsurları” sözü 
“pozuntuları” sözü ilə əvəz edilsin. 

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı
№ 439                   Bakı şəhəri, 3 noyabr 2020-ci il 

“Böyük Vətən müharibəsi əlillərinin və iştirakçılarının, 
habelə onlara bərabər tutulan şəxslərin MDB dövlətlərinə 
nəqliyyatda gediş güzəştlərinin ödənilməsi haqqında” 
Azərbaycan Respublikası Nazirlər Kabinetinin 1999-cu il 
25 avqust tarixli 133 nömrəli Qərarında dəyişiklik edilməsi 
barədə

Azərbaycan Respublikası Konstitusiyasının 119-cu 
maddəsinin səkkizinci abzasını rəhbər tutaraq, Azərbaycan 
Respublikasının Nazirlər Kabineti qərara alır:

“Böyük Vətən müharibəsi əlillərinin və iştirakçılarının, 
habelə onlara bərabər tutulan şəxslərin MDB dövlətlərinə 

nəqliyyatda gediş güzəştlərinin ödənilməsi haqqında” 
Azərbaycan Respublikası Nazirlər Kabinetinin 1999-cu il 25 
avqust tarixli 133 nömrəli Qərarının (Azərbaycan Respublika-
sının Qanunvericilik Toplusu, 1999, № 8, maddə 528; 2006, 
№ 6, maddə 569; 2007, № 2, maddə 199; 2009, № 9, maddə 
736; 2014, № 1, maddə 57; 2016, № 11, maddə 1976) adında 
“əlillərinin və” sözləri “ilə əlaqədar əlilliyi müəyyən edilmiş 
şəxslərin və müharibə” sözləri ilə əvəz edilsin.

Əli ƏSƏDOV 
Azərbaycan Respublikasının Baş Naziri

Azərbaycan Respublikası Nazirlər Kabinetinin Qərarı
№ 440                   Bakı şəhəri, 3 noyabr 2020-ci il 

“Azərbaycan Respublikasının İnzibati Xətalar 
Məcəlləsinə əsasən Azərbaycan Respublikasının Səhiyyə 
Nazirliyi tərəfindən tətbiq edilən cərimələrdən toplanan 
və həmin orqanın hesabına köçürülən vəsaitdən istifadə 
Qaydası”nın və “Vəzifə (tarif) maaşlarına əlavə verilən 
işçilərin Siyahısı”nın təsdiq edilməsi barədə” Azərbaycan 
Respublikası Nazirlər Kabinetinin 2015-ci il 12 iyun tarixli 
225 nömrəli Qərarında dəyişiklik edilməsi haqqında

Azərbaycan Respublikası Konstitusiyasının 119-cu 
maddəsinin səkkizinci abzasını rəhbər tutaraq, Azərbaycan 
Respublikasının Nazirlər Kabineti qərara alır:

“Azərbaycan Respublikasının İnzibati Xətalar Məcəlləsinə 
əsasən Azərbaycan Respublikasının Səhiyyə Nazirliyi 
tərəfindən tətbiq edilən cərimələrdən toplanan və həmin 
orqanın hesabına köçürülən vəsaitdən istifadə Qaydası”nın 
və “Vəzifə (tarif) maaşlarına əlavə verilən işçilərin Siyahısı”nın 
təsdiq edilməsi barədə” Azərbaycan Respublikası Nazirlər 
Kabinetinin 2015-ci il 12 iyun tarixli 225 nömrəli Qərarında 
(Azərbaycan Respublikasının Qanunvericilik Toplusu, 2015, 
№ 6, maddə 797; 2019, № 8, maddə 1446) aşağıdakı 
dəyişikliklər edilsin:

1. Aşağıdakı məzmunda 2-1-ci hissə əlavə edilsin:
“2-1. Bu Qərarda dəyişiklik Azərbaycan Respublikası Pre-

zidentinin 2002-ci il 24 avqust tarixli 772 nömrəli Fərmanı ilə 
təsdiq edilmiş “İcra hakimiyyəti orqanlarının normativ hüquqi 
aktlarının hazırlanması və qəbul edilməsi qaydası haqqında 
Əsasnamə”nin 2.6-1-ci bəndinə uyğun edilə bilər.”.

2. Həmin Qərarla təsdiq edilmiş “Azərbaycan Respub-
likasının İnzibati Xətalar Məcəlləsinə əsasən Azərbaycan 
Respublikasının Səhiyyə Nazirliyi tərəfindən tətbiq edilən 
cərimələrdən toplanan və həmin orqanın hesabına köçürülən 
vəsaitdən istifadə Qaydası” üzrə:

2.1. 1.2-ci bənddə “25” rəqəmləri “18” rəqəmləri ilə əvəz 
edilsin;

2.2. 2.5-ci bənddə “1997-ci il 10 mart tarixli 16 nömrəli 
qərarı ilə təsdiq edilmiş “Azərbaycan Respublikasının Dövlət” 
sözləri “2017-ci il 17 noyabr tarixli 502 nömrəli Qərarı ilə 
təsdiq edilmiş “Azərbaycan Respublikasının dövlət” sözləri ilə 
əvəz edilsin;

2.3. 4-cü hissə ləğv edilsin. 

Əli ƏSƏDOV 
Azərbaycan Respublikasının Baş Naziri

Düşmənin Tərtərə atdığı daha  
bir fosforlu mərmi zərərsizləşdirilib

 � Ermənistan silahlı qüvvələri azərbaycanlı dinc əhaliyə qarşı 
beynəlxalq konvensiyalarda qadağan olunmuş ağ fosforlu mərmilərdən 
istifadə edir. AZƏRTAC-ın cəbhə bölgəsinə ezam olunmuş müxbiri xəbər 
verir ki, Tərtər rayonunun Səhləbad kəndi ərazisinə atılmış fosforlu top 
mərmiləri xoşbəxtlikdən partlamayıb. Azərbaycan Respublikası Ərazilərinin 
Minalardan Təmizlənməsi üzrə Milli Agentliyin əməkdaşları (ANAMA) həmin 
mərmilərdən ikisini noyabrın 3-də zərərsizləşdirmişdi. 

Tərkibində ağ fosfor olan üçüncü 
top mərmisi isə bu gün zərərsizləşdirilib. 
ANAMA-nın əməkdaşı Mədət Məmmədov 
məlumat verərək bildirib ki, 122 mil-
limetrlik üçüncü top mərmisi bu gün 
aşkarlanıb. Bu mərminin də tərkibində 
ağ fosfor maddəsi var. Mərmi yaşayış 
məntəqəsindən təxminən 60-70 metr kənara 
– bağın ərazisinə düşüb və xoşbəxtlikdən 
partlamayıb. Belə mərmilər havada part-
ladıqda fosfor və digər qarışıq maddələr 
geniş əraziyə yayılır və insanların tənəffüs 
yollarını, ağciyərlərini sıradan çıxarır. Dəri 
üzərinə düşdükdə isə onu xüsusi maddələrlə 
zərərsizləşdirmək mümkündür. Əks halda 
sümüyə qədər yanıdırır. Bu mərmini 

xüsusilə mülki əhaliyə qarşı istifadə etmək 
beynəlxalq hüquqa əsasən qadağan olunub.

Fosforlu top mərmisi partlayış yolu ilə 
zərərsizləşdirilib.

Qeyd edək ki, fosforlu bombadan 
istifadənin qadağan edilməsi ilə bağlı 
müxtəlif beynəlxalq sənədlər var. İlk olaraq 
1868-ci ildə Sankt-Peterburq deklarasiya-
sı qəbul edilib. Bundan başqa, müharibə 
qurbanlarının qorunması haqqında 1949-cu 
il Cenevrə konvensiyaları və əlavə protokol-
lar, “Adi silahların konkret növləri haqqında 
konvensiyaya” III protokol (1980) – həddən 
artıq ziyan vuran hesab edilə bilən və ya 
qeyri-seçim hərəkətinə malik adi silahla-
rın konkret növlərinin tətbiqinin qadağan 

edilməsi və ya məhdudiyyət qoyulması 
barədə konvensiya var. Həmin sənədlərdə 
qeyd olunub ki, istənilən şəraitdə mülki 
əhaliyə, ayrı-ayrı mülki şəxslərə və ya mülki 
obyektlərə yandırıcı silah tətbiq etməklə hü-
cum qadağandır. Ermənistanın bu silahdan 
istifadə etməsi mülki Azərbaycan əhalisinə 
qarşı terror, təxribat və mümkün qədər çox 
qırğın törətmək məqsədi daşıyır.

Qeyd: Qərarlara edilmiş əlavələrin tam mətni ilə www.nk.gov.az və  
www.xalqqazeti.com saytlarında tanış ola bilərsiniz.

Tarixi dostluq əlaqələrinə söykənən 
Azərbaycan-Vyetnam münasibətləri 
Prezident İlham Əliyevin və Prezident 

Nquyen Fu Çonqun iradəsi ilə uğurla inki-
şaf edir, ölkələrimiz ikitərəfli formatda və 
beynəlxalq təşkilatlar, o cümlədən hazırda 
Azərbaycanın sədrlik etdiyi Qoşulmama 
Hərəkatı çərçivəsində sıx əməkdaşlıq edir.

Dövlət səviyyəsində terroru dəstəkləyərək terrorçuluğu 
təcavüzkar siyasətinin əsas vasitələrindən birinə çevirmiş 
Ermənistan Respublikasının işğalçı mahiyyətinin beynəlxalq 
müstəvidə bir daha ifşa edilməsi üçün Azərbaycan Res-
publikasının Baş Prokurorluğu tərəfindən təxirəsalınmaz 
tədbirlərin görülməsi davam etdirilir.

 � Azərbaycan əsgəri, sənə əbədilik zəfər, uğur diləyirəm. 
Fərəh hissləri keçirirəm ki, 30 ildir həsrətini çəkdiyimiz Şuşa, Laçın, 
Kəlbəcər və digər işğal altında olan torpaqlarımızı azad edirsən.  
Bilirəm, çoxunuz elə yaşdasınız 

ki, erməni tapdağında olan yerlərimizi 
görməmisiniz. Allahdan arzum Sizin 
sağ-salamat, zəfərlə gedib o yerlərə 
çatmanız, o yerlərin gözəlliklərini 
gözlərinizlə görməyinizdir. Doğrudan da, 
oralar Azərbaycanın ən gözəl guşələridir 
və azad olunduqdan sonra daha da 
gözəl olacaq. İnşallah, sağ-salamat 
qayıdın, Azərbaycanın zəfər paradında 

iştirak edin.
30 il bundan qabaqla indini 

müqayisə etsək, çox şeyin dəyişdiyinin 
şahidi oluruq. O vaxt xalqda bugünki 
kimi birlik, ruh yüksəkliyi olmamış-
dı. Keçən illər bizə çox dərslər verdi. 
Mübarizədə qalib gələcəyimizi, torpaq-
larımızı ancaq müharibə yolu ilə ala 
biləcəyimizi, birlik olmasa, heç nə əldə 
edə bilməyəcəyimizi öyrətdi ötən illər.

Bu illərin dərslərini mənimsəyib, ha-
zırda qələbəyə doğru gedirik. Cənab Ali 
Baş Komandanın dediyi kimi: “Yumruq 
kimi birləşmişik!”.

ANAR, 
Azərbaycan Yazıçılar Birliyinin 

sədri, Xalq yazıçısı

Xalq yazıçısı Anarın “Əsgərə məktub”u: 
Sağ-salamat qayıdın, Azərbaycanın 
zəfər paradında iştirak edin!

Hicran
Машинописный текст

